
ĠUSTIFIKAZZJONI QASIRA

Il-politika ta’ koeżjoni hija l-istrument ta' investiment prinċipali biex jiġu megħjuna l-prijoritajiet 
ewlenin tal-Unjoni kif definit fl-Istrateġija Ewropa 2020. Billi l-ħarsien ambjentali u l-iżvilupp 
sostenibbli huma fundamentali għal dawn il-prijoritajiet, il-politika ta' koeżjoni tal-UE hija wkoll 
l-aktar mod adegwat biex tiġi appoġġjata l-qalba lejn ekonomija kompetittiva u b'użu baxx tal-
karbonju u l-investiment f'miżuri ta' trażżin tat-tibdil fil-klima u ta' adattament għalih, kif ukoll 
protezzjoni ambjentali u tal-bijodiversità u żvilupp urban sostenibbli. 

Il-Kummissjoni ppreżentat għadd ta' proposti leġiżlattivi għall-qafas il-ġdid tal-politika ta' 
koeżjoni. Il-proposta attwali hija parti integrali ta' dak il-qafas u tintroduċi tibdiliet maħsuba biex 
itejbu l-impatt tal-politika f'termini tal-kisba tal-prijoritajiet tal-UE. Il-pakkett leġiżlattiv jistipula 
lista ta' objettivi tematiċi konformi mal-istrateġija Ewropa 2020 u jistabbilixxi sensiela ta' 
dispożizzjonijiet komuni għall-Fondi Strutturali kollha u maħsuba biex jissimplifikaw il-
proċeduri tal-ġestjoni u jżidu l-effiċjenza.

Il-proposta tintroduċi dispożizzjonijiet speċifiċi għall-Fond Ewropew għall-Iżvilupp Reġjonali 
(FEŻR), li l-għan tiegħu huwa li jikkoreġi l-iżbilanċi bejn ir-reġjuni tal-UE.  Għal kull objettiv 
tematiku, il-proposta tistipula lista ta' prijoritajiet ta' investiment li għalihom jista' jikkontribwixxi 
l-FEŻR u, b'mod partikulari, tistabbilixxi l-konċentrazzjoni tematika li ġejja: 
- fir-reġjuni l-aktar żviluppati jew fir-reġjuni li jinsabu fi tranżizzjoni, fejn il-PDG huwa ta' 

75% jew aktar tal-medja Ewropea, tal-anqas 80% tar-riżorsi jkunu allokati għall-effiċjenza 
enerġetika u għall-enerġiji rinnovabbli, għar-riċerka u l-innovazzjoni u għas-sostenn tal-
SMEs, u tal-anqas 20% allokati għall-effiċjenza enerġetika u għall-enerġiji rinnovabbli; 

- fir-reġjuni anqas żviluppati, fejn il-PDG huwa anqas minn 75% tal-medja Ewropea, sabiex
titqies il-varjetà akbar tal-ħtiġijiet ta' żvilupp, dawn il-perċentwali tnaqqsu rispettivament, 
għal 50% u 6%, rispettivament.

Barra minn hekk, 5% tar-riżorsi tal-FEŻR huma allokati għall-iżvilupp urban sostenibbli.

Il-proposta għal regolament tiddefinixxi wkoll indikaturi komuni għall-outputs fiżiċi u r-
riżultati relattivi għall-objettiv finali ta' finanzjament, bil-għan li jinkiseb orjentament aħjar 
lejn ir-riżultati.

Ir-rapporteur jaqbel mal-proposta tal-Kummissjoni u jappoġġjaha, filwaqt li fl-istess ħin 
iressaq għadd ta' emendi bil-għan li l-investiment fil-FEŻR isiru aktar effettivi fil-kisba tal-
prijoritajiet ambjentali tal-UE. 

L-ewwel nett, filwaqt li d-deċiżjoni tal-Kummissjoni li tistabbilixxi sistema ta' 
konċentrazzjoni tematika għall-FEŻR jixirqilha li tkun appoġġjata, l-allokazzjoni ta' 6% tar-
riżorsi għar-reġjuni anqas żviluppati sabiex jaqilbu għal ekonomija b'anqas użu tal-karbonju 
mhijiex biżżejjed, ladarba huma proprju dawn ir-reġjuni li jeħtieġu investiment sostanzjali 
biex inaqqsu l-emissjonijiet. Għaldaqstant qed jiġi propost li tiżdied għal 15%.

Fl-istess ħin, il-ħarsien tal-ambjent u s-sostenn għall-effiċjenza tar-riżorsi m'għandhomx 
ikunu esklużi mis-sistema ta' konċentrazzjoni tematika. B'mod partikulari, il-ħarsien tal-
bijodiversità u l-ħidma biex din tinġieb lura, kif ukoll il-promozzjoni tas-servizzi 
ekosistemiċi, huma sfidi ewlenin li jridu jiġu indirizzati sabiex jiġi salvagwardjat il-ġejjieni 



PE487.705v02-00 4/19 AD\906085MT.doc

MT

tal-ambjent u, flimkien ma' miżuri li jindirizzaw it-tibdil fil-klima, għandhom ikunu l-fokus 
fundamentali tal-politiki kollha ta' żvilupp sostenibbli..  Għandu jiġi enfasizzat li, għalkemm 
il-bijodiversità hija ta' importanza fundamentali għall-kwalità tal-ħajja tal-bniedem, kif ukoll 
għas-sopravivenza tal-ispeċijiet, l-objettivi tal-ħarisen tal-bijodiversità tal-2010 ma ġewx 
sodisfati. Għal dawn ir-raġunijiet, għadd ta 'emendi ġew imressqa sabiex jinkludu l-għan 
tematiku tal-ħarsien tal-ambjent u għall-promozzjoni tal-effiċjenza tar-riżorsi fost il-
prijoritajiet tal-FEŻR, skont is-sistema tal-konċentrazzjoni tematika (80% tar-riżorsi għar-
reġjuni aktar żviluppati u r-reġjuni fi tranżizzjoni u 50% għar-reġjuni anqas żviluppati).

Fl-aħħar nett, qed tingħata attenzjoni partikulari għall-indikaturi komuni għall-FEŻR, li 
jeħtieġ li jkunu definiti biċ-ċar sabiex ir-riżultati miksuba fir-rigward tal-prijoritajiet 
ambjentali jkunu jistgħu jitkejlu b'mod preċiż. L-ewwel nett, fir-rigward tal-prevenzjoni u l-
ġestjoni tar-riskji marbutin mat-tibdil fil-klima, l-indikaturi m'għandhomx jiffukaw biss fuq 
miżuri ta' protezzjoni ċivili, iżda għandha tingħata attenzjoni akbar sabiex tiżdied il-
prevenzjoni u l-kapaċità ta' reżistenza tal-ekosistemi. Għandhom jiġu introdotti wkoll 
indikaturi speċifiċi għan-natura u l-bijodiversità, sabiex ikopru, pereżempju, il-konservazzjoni 
tal-abitati tal-baħar u tax-xtut, l-iżvilupp ta' infrastruttura "ħadra" u l-ħolqien ta' spazji urbani 
ħodor ġodda.

EMENDI

Il-Kumitat għall-Ambjent, is-Saħħa Pubblika u s-Sikurezza tal-Ikel jistieden lill-Kumitat 
għall-Iżvilupp Reġjonali, bħala l-kumitat responsabbli, sabiex jinkorpora l-emendi li ġejjin 
fir-rapport tiegħu:

Emenda 1

Proposta għal regolament
Premessa 7

Test propost mill-Kummissjoni Emenda

(7) Fi ħdan il-qafas tal-iżvilupp urban 
sostenibbli, huwa kkunsidtrat neċessarju li 
jiġu megħjuna azzjonijiet integrati sabiex 
jingħelbu l-isfidi ekonomiċi, ambjentali, 
klimatiċi u soċjali li jaffettwaw iż-żoni 
urbani, u li tiġi definita proċedura li 
tistabbilixxi elenku ta' bliet koperti b'dawn 
l-azzjonijiet u l-allokazzjoni ta' flus 
imwarrba għal dawn l-azzjonijiet.

(7) Fi ħdan il-qafas tal-iżvilupp urban 
sostenibbli integrali, huwa kkunsidrat 
neċessarju li jiġu megħjuna azzjonijiet 
integrati sabiex jingħelbu l-isfidi 
ekonomiċi, ambjentali, klimatiċi u soċjali li 
jaffettwaw iż-żoni urbani, li l-bliet 
jadattaw ruħhom għall-isfidi tat-tibdil fil-
klima, u li tiġi definita proċedura li 
tistabbilixxi elenku ta' bliet koperti b'dawn 
l-azzjonijiet u l-allokazzjoni ta' flus 
imwarrba għal dawn l-azzjonijiet.

Emenda 2

Proposta għal regolament
Premessa 9

Test propost mill-Kummissjoni Emenda

(9) Sabiex jiġu identifikati jew ivvalutati 
soluzjonijiet ġodda relatati mal-iżvilupp 
urban sostenibbli li huma ta' rilevanza fuq 
livell ta' Unjoni, il-FEŻR għandu jappoġġja 
azzjonijiet innovattivi fil-qasam tal-
iżvilupp sostenibbli urban.

(9) Sabiex jiġu identifikati jew ivvalutati 
soluzzjonijiet ġodda relatati mal-iżvilupp 
urban sostenibbli li huma ta' rilevanza fuq 
livell ta' Unjoni, il-FEŻR għandu jappoġġja 
azzjonijiet innovattivi fil-qasam tal-
iżvilupp sostenibbli urban integrali.

Emenda 3

Proposta għal regolament
Artikolu 2

Test propost mill-Kummissjoni Emenda

Il-FEŻR għandu jikkontribwixxi billi 
jiffinanzja l-għajnuna bl-iskop li ssaħħaħ 
il-koeżjoni ekonomika, soċjali u territorjali, 
billi twitti l-iżbilanċi reġjonali prinċipali 
permezz tal-għajnuna għall-iżvilupp u l-
aġġustament strutturali tal-ekonomiji 
reġjonali, inklużi l-bidla tan-nuqqas ta' żoni 
industrijali u reġjuni li qegħdin lura.

Il-FEŻR għandu jikkontribwixxi billi 
jiffinanzja l-għajnuna bl-iskop li ssaħħaħ 
il-koeżjoni ekonomika, soċjali u territorjali, 
billi twitti l-iżbilanċi reġjonali prinċipali 
permezz tal-għajnuna għall-iżvilupp 
sostenibbli u l-aġġustament strutturali tal-
ekonomiji reġjonali, inklużi l-bidla tan-
nuqqas ta' żoni industrijali u reġjuni li 
qegħdin lura.

Emenda 4

Proposta għal regolament
Artikolu 3 – paragrafu 1 – subparagrafu 1 – punt b

Test propost mill-Kummissjoni Emenda

(b) investimenti fl-infrastruttura li 
jipprovdu servizzi bażiċi liċ-ċittadini fl-
oqsma tal-enerġija, l-ambjent, it-trasport u 
t-teknoloġiji tal-informazzjoni u l-
komunikazzjoni (ICT);

(b) investimenti fl-infrastruttura li 
jipprovdu servizzi bażiċi liċ-ċittadini fl-
oqsma tal-enerġija, l-ambjent, it-turiżmu 
sostenibbli u t-trasport u t-teknoloġiji tal-
informazzjoni u l-komunikazzjoni (ICT);

Emenda 5

Proposta għal regolament
Artikolu 3 – paragrafu 1 – subparagrafu 1 – punt c

Test propost mill-Kummissjoni Emenda

(c) l-investimenti fl-infrastruttura soċjali 
tas-saħħa u tal-edukazzjoni;

(c) l-investimenti fl-infrastruttura soċjali,
tal-isport, tas-saħħa u tal-edukazzjoni;

Ġustifikazzjoni

L-isport huwa mezz utli li jtejjeb is-saħħa pubblika fl-Ewropa u, bid-dħul fis-seħħ tat-Trattat 
ta’ Lisbona, ġie fl-ambitu tas-setgħat tal-UE. L-għan tal-appoġġ tal-FEŻR għandu, għalhekk, 
jiġi estiż biex jinkludi dan il-qasam ewlieni.

Emenda 6

Proposta għal regolament
Artikolu 3 – paragrafu 1 – subparagrafu 1 – punt d – punt iii

Test propost mill-Kummissjoni Emenda

(iii) għajnuna lill-entitajiet tar-riċerka u 
innovattivi pubbliċi u investiment fit-
teknoloġija u r-riċerka applikata fl-impriżi;

(iii) għajnuna lill-organizzazzjonijiet
pubbliċi jew privati fis-setturi tar-riċerka
u l-innovazzjoni u investiment fit-
teknoloġija u r-riċerka applikata fl-impriżi;

Emenda 7

Proposta għal regolament
Artikolu 3 – paragrafu 1 – subparagrafu 1 – punt d – subpunt iva (ġdid)

Test propost mill-Kummissjoni Emenda

(iva) investimenti għall-promozzjoni tat-
turiżmu sostenibbli u l-protezzjoni tal-wirt 
kulturali;

Emenda 8

Proposta għal regolament
Artikolu 3 – paragrafu 1 – subparagrafu 2

Test propost mill-Kummissjoni Emenda

F'reġjuni aktar żviluppati l-FEŻR imħassar



AD\906085MT.doc 7/19 PE487.705v02-00

MT

m'għandux jgħin investimenti 
f'infrastruttura li tipprovdi servizzi bażiċi 
liċ-ċittadini fl-oqsma tal-ambjent, it-
trasport u l-ICT.

Ġustifikazzjoni

Irrispettivament min-natura tar-reġjun, huwa f’idejn l-awtoritajiet nazzjonali u/jew reġjonali 
– mhux l-awtoritajiet Ewropej – li jiddeċiedu jekk is-servizzi bażiċi għaċ-ċittadini fl-oqsma 
tal-ambjent, it-trasport u l-ICT jistgħux ikunu sussidjati mill-FEŻR. Ċerti reġjuni, li jinkludu 
wħud mir-reġjuni l-aktar żviluppati, għandhom ħtiġijiet sinifikanti għall-investiment fl-
infrastruttura tal-ilma.

Emenda 9

Proposta għal regolament
Artikolu 4 – paragrafu 1 – punt a – punt i

Test propost mill-Kummissjoni Emenda

(i) mill-inqas 80% mit-total tar-riżorsi tal-
FEŻR fuq livell nazzjonali għandhom jiġu 
allokati għall-objettivi tematiċi stabbiliti 
f'punti 1, 3 u 4 tal-Artikolu 9 tar-
Regolament (UE) Nru […]/2012 [CPR] ;

(i) mill-inqas 80% mit-total tar-riżorsi tal-
FEŻR fuq livell nazzjonali għandhom jiġu 
allokati għall-objettivi tematiċi stabbiliti 
f'punti 1, 3, 4 u 6 tal-Artikolu 9 tar-
Regolament (UE) Nru […]/2012 [CPR] ;

Ġustifikazzjoni

Il-ħarsien ambjentali u r-riżorsi tal-enerġija għandhom ikunu inklużi fl-objettvi tematiċi li 
fuqhom ikun iffukat il-finanzjament tal-FEŻR, kemm fir-reġjuni aktar żviluppati u fir-reġjuni 
ta' tranżazzjoni, kif ukoll f'reġjuni anqas żviluppati.

Emenda 10

Proposta għal regolament
Artikolu 4 – paragrafu 1 – punt a – punt ii

Test propost mill-Kummissjoni Emenda

ii) mill-inqas 20% mit-total tar-riżorsi tal-
FEŻR fuq livell nazzjonali għandhom jiġu 
allokati għall-objettiv tematiku stabbilit 
f'punt 4 tal-Artikolu 9 tar-Regolament (UE) 
Nru […]/2012 [CPR].

ii) mill-inqas 25% mit-total tar-riżorsi tal-
FEŻR fuq livell nazzjonali għandhom jiġu 
allokati għall-objettiv tematiku stabbilit 
f'punt 4 tal-Artikolu 9 tar-Regolament (UE) 
Nru […]/2012 [CPR].

Ġustifikazzjoni

L-Ewropa mhijiex fit-triq it-tajba biex tilħaq l-objettiv tagħha tal-iffrankar tal-enerġija sal-
2020, u kemm il-Parlament u l-Kunsill iddikjaraw li dan għandu jintlaħaq –u b’hekk jeħtieġ li 
jkun hemm sforz finanzjarju addizzjonali. Hemm gwadann kbir għal kulħadd jekk jinħolqu l-
impjiegi ħodor, li jimmassimaw l-opportunitajiet ekonomiċi f’kull reġjun, inaqqsu l-kontijiet 
tal-konsumaturi u jtejbu s-sigurtà enerġetika.

Emenda 11

Proposta għal regolament
Artikolu 4 – paragrafu 1 – punt b – punt i

Test propost mill-Kummissjoni Emenda

(i) mill-inqas 50% mit-total tar-riżorsi tal-
FEŻR fuq livell nazzjonali għandhom jiġu 
allokati għall-objettivi tematiċi stabbilit 
f'punti 1, 3 u 4 tal-Artikolu 9 tar-
Regolament (UE) Nru […]/2012 [CPR] .

(i) mill-inqas 50% mit-total tar-riżorsi tal-
FEŻR fuq livell nazzjonali għandhom jiġu 
allokati għall-objettivi tematiċi stabbilit 
f'punti 1, 3, 4 u 6 tal-Artikolu 9 tar-
Regolament (UE) Nru […]/2012 [CPR] .

Emenda 12

Proposta għal regolament
Artikolu 4 – paragrafu 1 – punt b – punt ii

Test propost mill-Kummissjoni Emenda

ii) mill-inqas 6% mit-total tar-riżorsi tal-
FEŻR fuq livell nazzjonali għandhom jiġu 
allokati għall-objettiv tematiku stabbilit 
f'punt 4 tal-Artikolu 9 tar-Regolament (UE) 
Nru […]/2012 [CPR].

ii) mill-inqas 15% mit-total tar-riżorsi tal-
FEŻR fuq livell nazzjonali għandhom jiġu 
allokati għall-objettiv tematiku stabbilit 
f'punt 4 tal-Artikolu 9 tar-Regolament (UE) 
Nru […]/2012 [CPR].

Ġustifikazzjoni

L-Ewropa mhijiex fit-triq it-tajba biex tilħaq l-objettiv tagħha tal-iffrankar tal-enerġija sal-
2020, u kemm il-Parlament u l-Kunsill iddikjaraw li dan għandu jintlaħaq –u b’hekk jeħtieġ li 
jkun hemm sforz finanzjarju addizzjonali. Hemm gwadann kbir għal kulħadd jekk jinħolqu l-
impjiegi ħodor, li jimmassimaw l-opportunitajiet ekonomiċi f’kull reġjun, inaqqsu l-kontijiet 
tal-konsumaturi u jtejbu s-sigurtà enerġetika.

Emenda 13

Proposta għal regolament
Artikolu 5 – punt 1 – punt b

Test propost mill-Kummissjoni Emenda

(b) il-promozzjoni ta' investiment 
kummerċjali fir-R&I, l-iżvilupp tal-prodott 
u s-servizz, it-trasferiment tat-teknoloġija, 
l-innovazzjoni soċjali u l-applikazzjonijiet 
ta' servizzi pubbliċi, simulazzjoni tal-
esiġenzi, netwerking, ċentri ta' teknoloġija 
għolja, u l-innovazzjoni miftuħa permezz 
ta' speċjalizzazzjonijiet intelliġenti;

(b) il-promozzjoni ta' investiment 
kummerċjali fir-R&I, l-iżvilupp tal-prodott 
u s-servizz, inkluż fis-settur turistiku, it-
trasferiment tat-teknoloġija, l-innovazzjoni 
soċjali u l-applikazzjonijiet ta' servizzi 
pubbliċi, simulazzjoni tal-esiġenzi, 
netwerking, ċentri ta' teknoloġija għolja, u 
l-innovazzjoni miftuħa permezz ta' 
speċjalizzazzjonijiet intelliġenti;

Emenda 14

Proposta għal regolament
Artikolu 5 – punt 4 – punt a

Test propost mill-Kummissjoni Emenda

(a) il-promozzjoni tal-produzzjoni u d-
distribuzzjoni ta' sorsi ta' enerġija 
rinnovabbli;

(a) il-promozzjoni tal-produzzjoni 
sostenibbli u kosteffikaċi u d-
distribuzzjoni ta' sorsi ta' enerġija 
rinnovabbli;

Emenda 15

Proposta għal regolament
Artikolu 5 – punt 4 – punt a

Test propost mill-Kummissjoni Emenda

(a) il-promozzjoni tal-produzzjoni u d-
distribuzzjoni ta' sorsi ta' enerġija 
rinnovabbli;

(a) il-promozzjoni tal-produzzjoni u d-
distribuzzjoni ta' sorsi ta' enerġija 
rinnovabbli u b’emissjonijiet baxxi tal-
karbonju;

Ġustifikazzjoni

Sabiex tiġi indirizzata l-isfida tat-tibdil fil-klima u tal-protezzjoni tal-ambjent, l-awtoritajiet 
nazzjonali u reġjonali għandhom jiġu permessi jappoġġaw l-iżvilupp ta’ networks ta’ 
provvista kemm għal sorsi ta’ enerġija rinovabbli u għal sorsi b’livell baxx ta’ karbonju, billi, 
pereżempju, iżidu n-numru ta’ punti tal-iċċarġjar mill-ġdid għal vetturi elettriċi, billi 
jippromwovu l-mobilità elettrika, li sa issa nżammet lura minħabba n-nuqqas ta’ opzjonijiet 
ta’ iċċarġjar.

Emenda 16

Proposta għal regolament
Artikolu 5 – punt 4 – punt e

Test propost mill-Kummissjoni Emenda

(e) il-promozzjoni ta' strateġiji b'livell baxx 
ta' karbonju għal żoni urbani;

(e) il-promozzjoni ta’ strateġiji b’livell 
baxx ta’ karbonju – li jinkludu l-mobilità 
sostenibbli u t-trasport pubbliku nadif –
għal kull tip ta’ reġjun, partikolarment
żoni urbani;

Ġustifikazzjoni

Sabiex tiġi indirizzata l-isfida tat-tibdil fil-klima u tal-protezzjoni tal-ambjent, il-mobilità 
elettrika u t-trasport pubbliku nadif għandhom jiġu inkoraġġuti.

Emenda 17

Proposta għal regolament
Artikolu 5 – punt 4 – punt ea (ġdid)

Test propost mill-Kummissjoni Emenda

(ea) il-promozzjoni tat-turiżmu 
sostenibbli;

Emenda 18

Proposta għal regolament
Artikolu 5 – punt 5 – punt b

Test propost mill-Kummissjoni Emenda

(b) il-promozzjoni tal-investiment li 
jindirizza riskji speċifiċi, jiżgura reżiljenza 
għal diżastri u jiżviluppa sistemi ta' 
ġestjoni tad-diżastri;

(b) il-promozzjoni tal-investiment li 
jindirizza riskji speċifiċi, jiżgura reżiljenza 
għal diżastri u jiżviluppa sistemi ta' 
ġestjoni tad-diżastri, inkluż biex jerġgħu 
jinkisbu l-ekosistemi tax-xmajjar, tax-xtut 
u tal-muntanji;

Emenda 19

Proposta għal regolament
Artikolu 5 – punt 6 – parti introduttorja

Test propost mill-Kummissjoni Emenda

(6) il-protezzjoni tal-ambjent u l-
promozzjoni tal-effiċjenza tar-riżorsi:

(6) il-protezzjoni tal-ambjent, il-
bijodiversità u l-ekosistemi u l-
promozzjoni tal-effiċjenza tar-riżorsi;

Emenda 20

Proposta għal regolament
Artikolu 5 – punt 6 – punt a

Test propost mill-Kummissjoni Emenda

a) l-indirizzar tal-bżonn sinifikanti ta' 
investiment fil-qasam tal-iskart, sabiex jiġu 
milħuqa r-rekwiżiti tal-acquis dwar l-
ambjent;

a) l-indirizzar tal-bżonn sinifikanti ta' 
investiment fil-qasam tal-iskart, bl-għan li 
jitnaqqas ir-rimi tal-iskart.

Emenda 21

Proposta għal regolament
Artikolu 5 – punt 6 – punt b

Test propost mill-Kummissjoni Emenda

b) l-indirizzar tal-bżonn sinifikanti għall-
investiment fil-qasam tal-ilma, sabiex jiġu 
milħuqa r-rekwiżiti tal-acquis;

b) l-indirizzar tal-bżonn sinifikanti għall-
investiment fil-qasam tal-ilma, sabiex 
jitnaqqas it-telf tal-ilma u jittejbu l-
provvista u l-kwalità tal-ilma u jiġi żgurat 
li dan jintuża b’mod aktar effikaċi;

Ġustifikazzjoni

Peress li l-infrastruttura tal-provvista spiss hija antikwata, medja ta’ wieħed minn kull erba’ 
litri ilma qed tintilef fil-proċess tad-distribuzzjoni tiegħu mill-pajpijiet sad-destinazzjoni. Ir-
rata ta’ ħela tammonta għal 40% f’ċerti reġjuni. Indipendentement mill-kwistjonijiet tal-
kwalità tal-ilma, għandu jkun żgurat li l-ilma jintuża b’mod sostenibbli u responsabbli billi 
jitnaqqas it-telf.

Emenda 22

Proposta għal regolament
Artikolu 5 – punt 6 – punt c

Test propost mill-Kummissjoni Emenda

(c) il-protezzjoni, promozzjoni, u l-iżvilupp 
tal-wirt kulturali;

(c) il-protezzjoni, promozzjoni, u l-iżvilupp 
tal-wirt kulturali tanġibbli u mhux 
tanġibbli;

Emenda 23

Proposta għal regolament
Artikolu 5 — punt 6 — subparagrafu d)

Test propost mill-Kummissjoni Emenda

(d) Il-protezzjoni tal-bijodiversità, il-
protezzjoni tal-ħamrija u l-promozzjoni ta' 
servizzi għall-ekosistema inkluża 
NATURA 2000 u infrastrutturi ambjentali;

(d) Il-protezzjoni tal-bijodiversità, ir-
restawr tal-ekosistemi u l-ħamrija u l-
promozzjoni ta' servizzi għall-ekosistema 
inkluża NATURA 2000 u infrastrutturi 
ambjentali;

Ġustifikazzjoni

Il-prijoritajiet ta' investiment ambjenatli m'għandhomx ikunu limitati għall-ħarsien tal-
bijodiversità iżda għandhom b'mod attiv ifittxu li jreġġgħu lura l-ekosistemi li fuqhom 
tiddependi.

Emenda 24

Proposta għal regolament
Artikolu 5 – punt 6 – punt da (ġdid)

Test propost mill-Kummissjoni Emenda

(da) il-promozzjoni tat-turiżmu 
sostenibbli;

Emenda 25

Proposta għal regolament
Artikolu 5 – punt 7 – punt c

Test propost mill-Kummissjoni Emenda

(c) l-iżvilupp ta' sistemi tat-trasport favur l-
ambjent u b'karbonju baxx, u l-
promozzjoni tal-mobilità urbana

(c) l-iżvilupp ta' sistemi integrati u 
intermodali tat-trasport pubbliku lokali
favur l-ambjent u b'użu baxx tal-karbonju, 
u l-promozzjoni tal-mobilità urbana mhux 
motorizzata;

Emenda 26

Proposta għal regolament
Artikolu 5 – punt 9 – punt a

Test propost mill-Kummissjoni Emenda

(a) l-investiment fl-infrastruttura tas-saħħa 
u soċjali, li jikkontribwixxu għall-iżvilupp 
nazzjonali, reġjonali u lokali, għat-tnaqqis 
ta' inugwaljanzi f'termini ta' stat ta' saħħa, u 
għat-tranżizzjoni minn servizzi istituzjonali 
għal dawk li huma tal-komunità;

(a) l-investiment fl-infrastruttura tas-saħħa, 
l-isport u soċjali, li jikkontribwixxu għall-
iżvilupp nazzjonali, reġjonali u lokali, 
għat-tnaqqis ta' inugwaljanzi f'termini ta' 
stat ta' saħħa, u għat-tranżizzjoni minn 
servizzi istituzzjonali għal dawk li huma 
tal-komunità;

Ġustifikazzjoni

L-isport huwa mezz utli li jtejjeb is-saħħa pubblika fl-Ewropa u, bid-dħul fis-seħħ tat-Trattat 
ta’ Lisbona, ġie fl-ambitu tas-setgħat tal-UE. L-isport, għalhekk, għandu jiżdied mal-lista tal-
prijoritajiet tal-investiment tal-FEŻR.

Emenda 27

Proposta għal regolament
Artikolu 5 – punt 11a (ġdid)

Test propost mill-Kummissjoni Emenda

(11a) iż-żamma tal-attività ekonomika fiċ-
ċentri urbani.

Emenda 28

Proposta għal regolament
Artikolu 6 – paragrafu 3a (ġdid)

Test propost mill-Kummissjoni Emenda

Għandu jiġi introdott indikatur speċifiku 
fil-qasam edukattiv u tat-taħriġ.

Emenda 29

Proposta għal regolament
Artikolu 8 – paragrafu 2 – subparagrafu 2 – parti introduttorja

Test propost mill-Kummissjoni Emenda

Il-lista għandu jkollha numru massimu ta' 
300 belt, bin-numru massimu ta' 20 għal 
kull Stat Membru. Il-bliet għandhom ikunu 
magħżula fuq dawn il-kriterji:

Il-lista għandu jkollha numru massimu ta' 
300 belt, bin-numru massimu ta' 20 għal 
kull Stat Membru. Dan in-numru ta' bliet 
għandu jinkludi wkoll il-bliet ta' daqs 
medju u żgħir. Il-bliet għandhom ikunu 
magħżula fuq dawn il-kriterji:

Emenda 30

Proposta għal regolament
Artikolu 8 – paragrafu 2 – subparagrafu 2a (ġdid)

Test propost mill-Kummissjoni Emenda

Rigward is-selezzjoni, l-Istati Membri 
għandhom jitolbu lill-bliet biex jinkludu 
strateġija integrali fil-proġetti konkreti li 
tqis il-valur miżjud tar-riżorsi naturali u 
storiċi u l-impatt tagħhom fuq il-
produzzjoni u fuq l-impjiegi.
Ir-riabilitazzjoni tal-ġabriet ta' bliet storiċi 
biex dawn ikunu adattati għall-
prijoritajiet tal-Istrateġija Ewropa 2020, l-
aċċessibilità, it-teknoloġija tal-
informazzjoni u l-komunikazzjoni, l-
enerġija u l-ħtiġijiet tal-persuni 
b'diżabbiltà, għandha titqies fl-għażla tal-
ibliet.
L-irkupru tal-bliet u d-djar wara l-
katastrofi għandhom jitqiesu bħala 
kriterji ta’ selezzjoni.

Emenda 31

Proposta għal regolament
Anness 1 – titolu tat-tabella 1- ringiela 21 – 'Trasport urban'

Test propost mill-Kummissjoni

Trasport urban vjaġġi tal-
passipġġieri

Iż-żieda fil-vjaġġi tal-passiġġieri permezz tas-
servizz appoġġat tat-trasport urban

Emenda

Trasport pubbliku 
lokali

vjaġġi tal-
passipġġieri

Iż-żieda fil-vjaġġi tal-passiġġieri permezz tas-
servizz appoġġjat tat-trasport pubbliku

persentaġġ tibdil fis-sehem modali tal-mobilità urbana

Ġustifikazzjoni

Fir-rigward tat-trasport, l-indikaturi komuni għandhom iqisu i-titjib kollu li sar fit-trasport 
pubbliku bis-saħħa tal-Fond.

Emenda 32

Proposta għal regolament
Anness - tabella- ringiela 24 – 'Skart solidu' – kolonna 3

Test propost mill-Kummissjoni Emenda

Il-kapaċità għar-riċiklaġġ tal-iskart 
addizzjonali

Il-kapaċità għar-riċiklaġġ u għall-użu mill-
ġdid tal-iskart addizzjonali 

Ġustifikazzjoni

Id-Direttiva 2008/98 dwar l-iskart tistabbilixxi ġerarkija fuq ħames livelli dwar l-iskart li fiha 
l-użu mill-ġdid għandu l-prijorità fuq ir-riċiklaġġ. L-indikatur għandu, għaldaqstant, iqis iż-
żewġ alternattivi ta' ġestjoni tal-iskart.

Emenda 33

Proposta għal regolament
Anness – tabella – ringiela 24 a (ġdida) – 'Skart solidu'

Test propost mill-Kummissjoni

Emenda

kilogrammi per 
kapita 

Skart domestiku għal kull persuna

Emenda 34

Proposta għal regolament
Anness – tabella – ringiela 28 – 'Il-prevenzjoni tar-riskju u l-maniġment'

Test propost mill-Kummissjoni

Il-prevenzjoni tar-riskju u 
l-maniġment

Persuni Il-popolazzjoni li qed tgawdi minn miżuri ta' 
protezzjoni kontra l-għargħar

Emenda

Il-prevenzjoni u l-
ġestjoni tar-riskju

Persuni Il-popolazzjoni li qed tgawdi minn miżuri ta' 
protezzjoni kontra l-għargħar

ettari Id-daqs tal-erja b'kapaċità miżjuda ta' 
prevenzjoni u trażżin kontra l-għargħar

Ġustifikazzjoni

L-indikaturi li jirrigwardaw il-prevenzjoni u l-ġestjoni tar-riskju m'għandhomx iqisu biss il-
popolazzjoni li qed tgawdi minn miżuri ta' protezzjoni kontra l-għargħar, iżda jinkludu wkoll 
id-daqs tal-erja li fiha l-kapaċità ta' prevenzjoni u trażżin kontra l-għargħar ġiet miżjuda. 
Dan għandu jintlaħaq bl-użu ta' strateġija ekosistemika.

Emenda 35

Proposta għal regolament
Anness – tabella – ringiela 29 – 'Il-prevenzjoni tar-riskju u l-maniġment'

Test propost mill-Kummissjoni
Persuni Il-popolazzjoni li qed tgawdi minn protezzjoni 

kontra nirien f'foresti u miżuri ta' protezzjoni 
oħrajn

Emenda

Persuni Il-popolazzjoni li qed tgawdi minn protezzjoni 
kontra nirien f'foresti u miżuri ta' protezzjoni 
oħrajn

ettari Daqs tal-erja b'kapaċità miżjuda ta' resistenza 
min-nirien fil-foresti u prevenzjoni għalihom

Ġustifikazzjoni

Kif fil-każ tal-għargħar, l-indikaturi tal-prevenzjoni u l-ġestjoni tar-riskju għandhom iqisu 
mhux biss il-popolazzjoni li qed tgawdi minn miżuri ta' protezzjoni kontra nirien f'foresti, iżda 
wkoll id-daqs tal-erja li fiha l-kapaċità ta' prevenzjoni tar-rsikju ġiet miżjuda.

Emenda 36

Proposta għal regolament
Anness – tabella – ringiela 29a (ġdida) – 'Il-prevenzjoni u l-ġestjoni tar-riskji'

Test propost mill-Kummissjoni

Emenda

Persuni Il-popolazzjoni li tibbenefika minn miżuri dwar in-
nuqqas tal-ilma jew minn miżuri għall-mitigazzjoni 
tan-nixfa

Emenda 37

Proposta għal regolament
Anness – tabella – ringiela 32 – 'In-natura u l-bijodiversità'

Test propost mill-Kummissjoni

In-natura u l-bijodiversità ettari L-erja ta' wiċċ l-art ta' ħabitats fi status aħjar 
ta' konservazzjoni

Emenda

In-natura u l-bijodiversità km L-erja tal-wiċċ ta' ħabitats tal-baħar u tal-art
fi status aħjar ta' konservazzjoni

km It-tul totali ta' xtajta kopert minn miżuri ta' 
prevenzjoni u ta' tnaqqis tal-fenomenu tal-
erożjoni tax-xtut imwettqa bl-użu ta' 
strateġija ekosistemika

ettari Infrastruttura "ħadra" ġdida

Ġustifikazzjoni

L-indikaturi komuni dwar in-natura u l-bijodiversità għandhom iqisu kemm il-ħabitats tal-
baħar u tal-art, kif ukoll il-prevenzjoni tal-erożjoni tax-xtut. L-infrastruttura jista' jkollha 
rwol importanti fil-protezzjoni tan-natura u tal-bijodiversità.

Emenda 38

Proposta għal regolament
Anness – tabella – ringiela 44a (ġdida) – 'Effiċjenza enerġetika'

Test propost mill-Kummissjoni

Emenda

kWh/PDG Intensità enerġetika

Emenda 39

Proposta għal regolament
Anness – tabella – ringiela 52a (ġdida) – 'Żvilupp urban'

Test propost mill-Kummissjoni

Emenda

m² Spazji ħodor ġodda f'żoni urbani

Ġustifikazzjoni

L-iżvilupp urban sostenibbli jeħtieġ li jiżdied l-għadd u d-daqs ta' spazji ħodor fiż-żoni 
urbani, li, għaldaqstant, għandhom ikunu koperti espliċitament b'indikatur.

